
MULTIMEDIALI O‘RGATUVCHI 
MAJMUA HAYOT FAOLIYATI 
XAVFZISLIGI VA MEHNAT 
MUHOFAZASI FANINI 
O‘QITISHNING ELEKTRON 
VOSITASI SIFATIDA
Hamidov Odil Abdurasulovich
Jizzax politexnika instituti
“Umumtexnika fanlari” kafedrasi dotsenti

Annotatsiya: Maqolada oliy ta’lim muassasalarida talabalarni samarali kasbiy faoliyatga tayyorlashga xizmat qiluvchi 
“Hayot faoliyati xavfsizligi va mehnat muhofazasi” fanidan multimediali o‘rgatuvchi majmualar uchun o‘quv materiallarini 
tanlashning pedagogik jihatlari tahlil qilinadi. Shuningdek, bo‘lajak kasb ta’limi o‘qituvchilarida mehnatni muhofaza qilish 
sohasiga oid kompetensiyalarni shakllantirish, nazariy bilimlarni egallash, amaliy ko‘nikma va malakalarni rivojlantirish 
masalalari yoritiladi.

Kalit so‘zlar: multimediali o‘rgatuvchi majmua, o‘quv materiallari mazmuni, uyg‘unlik, ilmiylik, komponentlilik, nazorat-kor-
reksion, interfaol metodlar.
Abstract: This article explores the pedagogical aspects of selecting educational materials for a multimedia teaching 
complex on the subject of “Life Safety and Labor Protection,” aimed at preparing students in higher education institutions 
for effective professional activity. It also highlights the development of competencies in the field of labor protection, the 
acquisition of theoretical knowledge, and the formation of practical skills among future vocational education teachers.

Key words: multimedia teaching complex, content of educational materials, harmony, scientific basis, component-based 
approach, control-correction, interactive methods.
Аннотация: В статье рассматриваются педагогические аспекты выбора учебных материалов для мультимедий-
ного обучающего комплекса по предмету “Безопасность жизнедеятельности и охрана труда”, направленного на 
подготовку студентов высших учебных заведений к эффективной профессиональной деятельности. Также рас-
крываются вопросы формирования компетенций в области охраны труда, усвоения теоретических знаний, раз-
вития практических умений и навыков у будущих преподавателей профессионального образования.

Ключевые слова: мультимедийный обучающий комплекс, содержание учебного материала, гармоничность, 
научность, компонентность, контроль-коррекция, интерактивные методы.

KIRISH
Kasbiy tayyorgarlikni modernizatsiyalash, kasbiy ta’limning uzluksizligiga yo‘naltirilgan va an’anaviy tarkib 

topgan mashg‘ulotlarning auditoriya shakllaridan urg‘uni, mustaqil ta’limga qaratishni, oliy ta’lim muassasala-
rida o‘qitishning yangi shakl va vositalarini yaratishni shart qilib qo‘ymoqda. Multimediali o‘rgatuvchi majmua 
ana shunday vositalardan biri bo‘lishi mumkin. Kasbiy tayyorlash jarayonida tizimli yaxlit grafik, matnli, raqamli, 
nutqli, musiqali, video, foto va boshqa axborot, magnitli, optik tashuvchilarga bajarilgan, shuningdek elektron 
kompyuter tarmog‘ida nashr etilgan elektron nashrlar faol qo‘llanilib kelinmoqda. 

Multimediali o‘rgatuvchi majmua – bu nafaqat aniq ta’limiy masalalarni yechish uchun turli xil axborot teng 
huquqli va o‘zaro bog‘liq holda ishtirok etadigan o‘quv, mustaqil, yangilanadigan, interfaol nashrni o‘z-ichiga 
olgan kasbiy tayyorgarlikning axborot-metodik vositasi, balki ijtimoiy amaliyot vositasidir [1]. 

Multimediali o‘rgatuvchi majmualar turli asoslarga ko‘ra tasniflanish mumkin (1- jadval)

1-jadval: Multimediali o‘rgatuvchi majmualar ko‘rinishi va tiplari
Tiplari Ko‘rinishlari

O‘quv-nazariy Darsliklar, o‘quv qo‘llanmalar, ma’ruzalar kurslari alohida ma’ruzalar.
O‘quv-amaliy Xrestomatiyalar, praktikumlar, masala va mashqlar to‘plamlari, albomlar, atlaslar.

O‘quv-metodi Uslubiy tavsiyalar, o‘quv-ma’lumotnoma nashrlar, o‘quv izohli yoki terminologik lug‘atlar, o‘quv-
bibliografik ma’lumotnomalar

 
Multimediali o‘rgatuvchi majmualarning yuqorida keltirilgan tip va ko‘rinishlarini oliy ta’lim muassasalarida 

mehnat muhofazasi fanini o‘qitishda talabalarni kasbiy tayyorlashning axborot-metodik vositasi sifatida qarab 
chiqamiz.

O‘quv-nazariy multimediali o‘rgatuvchi majmualar tizimlashtirilgan nazariy bilimlarni o‘zida saqlaydi va tala-
balarda majmuaviy axborotli ta’sir orqali umummadaniy va kasbiy kompotensiyalarni shakllantirish maqsadida 
ular tomonidan o‘zlashtirilishi ta’lim dasturlarida ko‘rsatilgan faoliyat turlarini belgilab beradi.

Multimediali elektron darslik aniq fanning ta’lim dasturi doirasida aniqlangan davlat ta’lim standarti talaba-
lariga muvofiq, tayanch nazariy bilimlarni tizimli bayon etish maqsadida va ularni talabalar tomonidan o‘zlashti-
rilishi hamda chop etilgan darslik bilan taqqoslaganda tubdan yangi chizgili o‘quv materiallarini o‘z ichiga oladi.

Multimediali elektron o‘quv qo‘llanma aniq fan bo‘yicha nazariy axborotlar majmuasi (matnlar, rasmlar, 
audio va video materiallar) ni o‘z ichiga oladi.

Multimediali elektron ma’ruzalar ma’lum davlat ta’lim standartlari talablari asosida aniq tayyorlov yo‘nalishi 
talabalari uchun ishlab chiqilgan, fan bo‘limlarini dasturiy o‘ziga xosliklarini aks ettiradi va ko‘p variantlilik, ko‘p 
darajalilik va tekshirish topshiriqlari, mashqlar va testlarining turli tumanligini ta’minlaydi.

Multimediali elektron ma’ruzaning afzalligi shundan iboratki, unda aniq mavjud hamda ixcham va isbot-
langan monologik bayon etishni nazarda tutadi. Multimediali elektron ma’ruzalar nisbatan qisqa vaqtda hajm 
bo‘yicha katta o‘quv materialini taqdim etish imkonini beradi, uni uzatishning tizimliligi tufayli talabalarda 
o‘rganilayotgan hodisa yoki ob’ekt haqida yaxlit tasavvur hosil bo‘ladi. Multimediali elektron ma’ruzalarga grafik 
illyustratsiyalarni kiritish auditoriyaning faolligini va hissiy javob reaksiyasini chaqiradi, uni mazmunga qiziqi-
shini qo‘llab quvvatlaydi, ishonchini shakllantirishga imkon beradi.

O‘quv-amaliy multimediali o‘rgatuvchi majmualar aniq mezonlar bo‘yicha tartiblangan va interfaol shaklda 
bayon etilgan amaliy va tadbiqiy xarakterdagi axborotni o‘z ichiga oladi, shuningdek yuqori darajadagi texnik 
bajarilganligi, mantiqiy va izchil bayon etilganligi bilan farq qiladi.

Multimediali elektron praktikumlar o‘rganilgan o‘quv materiallarini mustahkamlash va bilimlarni umum-
madaniy va kasbiy kompetensiyalarni interfaol metodlar bilan tekshirish, talabalarni mehnatni muhofaza qilish 
bo‘yicha loyihalash faoliyatiga jalb etish uchun mo‘ljallangan. Talabalarning loyihalash faoliyati natijalari mehnat 
muhofazasi bo‘yicha albomlar, plakatlar, texnologik xaritalar, ishlab chiqarish ishlari loyihalari, sxemalar, yo‘l-
yo‘riqlar, tavsiyalar, videoroliklar bo‘lishi mumkin.

Talabalarning loyihalash faoliyati samaradorli bo‘lishi uchun harakatlarning quyidagi ketma-ketligini tavsiya 
etish mumkin:

a) mavzuni, ijrochilar soni, loyihaning maqsad va vazifalarini aniqlash;

b) o‘rganilgan o‘quv materialidan nazariy bilimlarni ajratib olish, shuningdek quyilgan maqsadga erishish 
uchun axborotning potensial manbalarni aniqlash;

d) loyihani amalga oshirish va rasmiylashtirish uchun loyiha topshiriqlarini ijrochilar o‘rtasida taqsimlash;

e) loyiha ijrochilar o‘rtasida olingan natijalarning oraliq muhokamasinitashkil etish; 

f) loyihani rasmiylashtirish va uning taqdimotini tayyorlash;

g) quyidagi mezonlar bo‘yicha tashqi ekspertiza xulosalarini olish: loyiha mavzusining dolzarbligi; foydala-
nilayotgan axborotning koorektligi; olingan natijalarning zarurligi va yetarliligi; umummadaniy va kasbiy 
kompetensiyalarni mustahkamlash; loyihaning estetikligi va ko‘rgazmaligi.

Multimediali elektron masala va mashqlar to‘plami talabalar tomonidan bilimlar, umummadaniy va kasbiy 
kompetensiyalarni ijodiy va faol egallanishga shuningdek ularni interfaol metodlar bilan variativ tekshirishga 
imkon beradi. Multimediali elektron masalalar va mashqlar to‘plamining quyidagi bir qator afzalliklarini ko‘rsatish 
mumkin:

a) ish vaqtning cheklanmaganligi; 

b) ishning auditoriyadan tashqari rejimi;

d) turli munosabatlar va real hayotiy sharoitlarda modellashtirish imkoniyati.

MAVZUGA OID ADABIYOTLAR SHARHI
Oliy ta’lim muassasalarida mehnat-muhofazasi fanini o‘qitishda multimediali elektron masala va mashqlar 

to‘plamini qo‘llash kasbiy tayyorgarlikning faoliyatli xarakterini, talabalarda muloqat, fikrlash, harakat usullari-
ning shakllanishi ta’minlaydi. Refleksiya natijasida bu muloqat usullari sxemalar va belgili shakllarda mustah-
kamlanadi. Multimediali elektron masala va mashqlar to‘plami tayyor yechimlar ko‘rinishidagi o‘qitishdan 
farqli ravishda kasbiy tayyorgarlik muammolarining guruhli (jamoaviy) yechimini topishga qaratilgan. Ularni 
muhokama qilish jarayonida kasbiy tayyorgarlik shaxsiy axamiyatli va rivojlanuvchi bo‘ladi [3].

TADQIQOT METODOLOGIYASI
Multimediali elektron xrestomatiyalar maxsus tanlangan o‘quv materiali predmetini tashkil etuvchi me’yoriy 

-huquqiy hujjatlar, badiiy va ilmiy asarlar yoki ulardan lavhalar, audio, vidio materiallar, shuningdek tala-
balarning fikrlashini rag‘batlantiruvchi, aniq fanning rivojlanishining muammoli va istiqbolli masalalariga diqqatni 
jamlashga imkon beradi. Masalan qurilish yo‘nalishida mehnatni muhofaza qilish fani bo‘yicha o‘quv jarayonida 
bunday xrestomatiyalarni qo‘llash quyidagilarga imkon beradi:

a) “Qurilish jarayonlari texnologiyasi”, “Bino va inshoatlarni qurish texnologiyasi”, “Qurilish mashinalari” 
umumkasbiy fanlar va “Hayot faoliyati xavfsizligi” fani o‘rtasida fanlararo aloqalarni o‘rnatish;

b) talabalarni o‘z shaxsiy pozitsiyalariga rioya qilgan holda, kasbiy tayyorgarlikning ma’no tashkil etuvchi 
motivlari shakllanishini ta’minlovchi o‘quv-ishlab chiqarish vaziyatlariga jalb etish;

d) har bir talabaning kasbiy tayyorgarligini o‘qituvchi bilan juftlik o‘zaro ta’sirlashuv jarayonidagi, shuningdek 
boshqa talabalar bilan muloqatini ta’minlash; 

e) har bir talabaga tezkor, regulyar o‘z-o‘zini baholash va o‘z-o‘zini nazorat qilishdan foydalanib ta’lim olish 
imkoniyatini taqdim etish.

TAHLIL VA NATIJALAR
Multimediali elektron albomlar yagona axborot maydonini yaratish maqsadida talaba yoki o‘qituvchiga 

yordam sifatida video va audio materiallarni o‘z ichiga oladi. Multimediali elektron albomning asosiy “yadrosi” 
qurilish maydonchasi va uning elementlarini, ishlab chiqarish uchastkalaridagi alohida ish turlari va bosh-
qalarning uch o‘lchamli fazoviy tasvirlaridan iborat. Bunday albomni talabalarni kasbiy faoliyatga tayyorlash 
jarayonida qo‘llash:

a) ta’lim oluvchilarni o‘quv jarayoniga yetarlicha tez kirishishi va mazmunni o‘rganish jarayonida obrazli- 
ko‘rgazmali fikrlashga jalb qilish shart qilib qo‘yadi;

b) talabalarni turli ishlab chiqarish vaziyatlari bilan tanishtirish va xavfsiz hamda avariyadan xoli ishni ta’min-
lovchi ko‘nikma va malakalarni shakllantirish imkonini beradi;

d) talabalarda ob’ektiv aloqalarni, ishlab chiqarish jarayonlari va alohida operatsiyalar orasidagi munosa-
batlarni, baxtsiz hodisa va jarohatlanishga olib kelishi mumkin bo‘lgan xavfli va avariyali vaziyatlarning 
sabab va oqibat o‘rtasidagi bog‘lanishlarni aks ettiruvchi assotsiatsiyalarni shakllantirish imkoniyatini 
yaratadi;

e) mehnat xavfsizligi bo‘yicha bilim, ko‘nikma va malakalarni o‘zlashtirishga yo‘naltirilgan kasbiy tayyorlashni 
axboratli qo‘llab- quvvatlash ta’minlanadi.

Multimediali elektron atlaslar turli xil ob’ektlarning video materiallarini o‘z ichiga oladi. Oliy ta’lim muassa-
salarida illyustrativ material sifatida namoyish qilinadiga ilmiy-ommabop filmlardan farqli ravishda, multimediali 
elektron atlas mazmuni bo‘yicha butunlay o‘quv dasturiga mos keladi. Unda asosiy tushunchalar, aniq ajratilgan 
ta’riflar berilgan, har bir shakllantirilgan holatlar tushintiriladi.

Idrok qilinayotgan mazmunini aniqlashtirish imkonini beruvchi maxsus usullar (sekinlashtirilgan yoki 
tezlashtirilgan namoyish, animatsiya, ob’ektni turli rakurslardan ko‘rsatish, ob’ekt yoki hodisalarning alohida 
detallarini namoyish etish) keng qo‘llaniladi. Multimediali elektron atlas o‘quv axboratini to‘liq bayon etadi 
va yangi o‘quv materialini talabaga uzatish bosqichida o‘qituvchini butunlay almashtirish mumkin. Uni ko‘rib 
chiqqandan keyin darxol talabalar o‘zlashtirilgan o‘quv materialini mustahkamlash va tekshirishga amaliy 
ko‘nikmalarni shakllantirishga o‘tishi mumkin [2]. Kasbiy tayyorlash jarayonida multimediali atlaslardan foydala-
nishning quyidagi bir nechta variantlari mavjud: 

a) muhofaza masalalarini mustaqil o‘rganish;

b) mazmunni o‘quv dialogi yoki tashkiliy-faoliyatli o‘yinlar jarayonida o‘qituvchi bilan birgalikda o‘rganish;

d) mehnat muhofazasi bo‘yicha yo‘riqnoma o‘tkazuvchi ma’sul shaxs izohlari bilan ishlab chiqarishda amaliy-
otni o‘tash jarayonida mazmunini o‘rganish.

O‘quv- uslubiy multimediali o‘rgatuvchi majmualari o‘quv fanini mustaqil o‘rganish uchun tartiblangan o‘quv 
materialini, interaktiv shaklda bayon etilgan bilimlarni mustahkamlashning amaliy shakllari va metodikasini o‘z 
ichiga oladi.

Multimediali elektron uslubiy ko‘rsatmalar talabalar mustaqil o‘rganish va bilimlarini tekshirishga tayyor-
garlik ko‘rish uchun mo‘ljallangan o‘quv matealini o‘z ichiga oladi. Bunday multimediali elektron uslubiy ko‘rsat-
malarda quyidagilarga yo‘naltirilgan o‘quv materialidan foydalaniladi:

a) axboratning katta miqdordagi zaxirasini mustahkam o‘zlashtirish, bilimlar tuzilmasini shakllantirish, 
bilimlarni egallash va ulardan erkin foydalanish;

b) fikr yuritish faolligini rivojlantirish;

d) kasbiy tayyorgarlik va faoliyat uslublarini egallash;

e) shaxsni rivojlantirish, xususan, shaxsning o‘quv jarayonidagi faolligini shakllantirish.

Multimedia elektron majmuadan foydalanish o‘quv jarayonini tashkil etishda hamda talabalarning ijodiy 
qobiliyatlarini rivojlantirishda yangi imkoniyatlar ochadi. Jamiyatni axborotlashtirishning yetakchi tendensi-
yalaridan biri bu multimedia elektron resurslarini rivojlantirish, ularning ijtimoiy hayotda turli sohalariga kirib 
borishi: ishlab chiqarish, biznes, fan, ta’lim, ommaviy iste’mol madaniyati. Ushbu multimedia elektron resurslari 
mazmun va shaklning boyligini, turli xil matn, grafik, nutq, musiqa, video, fotosuratlar va ularni olishning turli 
usullarini birlashtirib, dunyoda multimedia idrokini shakllantiradi.

XULOSA VA TAKLIFLAR
Hozirgi vaqtda multimedia elektron ta’lim resurslari o‘quv jarayonidagi yangi axborot texnologiyalarining 

jadal rivojlanayotgan yo‘nalishlaridan biri hisoblanadi.

• bilimlarni namoyish etish modellarini yaratishdir monoton vositalarni xarakterli narsalar sifatida namoyish 
etish qobiliyati, mantiqiy fikrlash va obrazli fikrlash bilan ishlaydigan rasm-rasmlar uchun.

• bu hali iloji bo‘lmagan inson bilimlarini tasavvur qilish imkonini beradi. 

• rasmlarning kuzatilgan tasvirlaridan yashirin mexanizmlar va jarayonlar to‘g‘risida ba’zi taxminlarni shakl-
lantirishga o‘tish yo‘llarini izlash.

Shunday qilib, ta’lim jarayonini tashkil qilishda multimedia elektron ta’lim resurslaridan foydalanishning 
aniq afzalliklari (axborotdan operativ foydalanish, audio va vizual materiallarning kombinatsiyasi va boshqalar) 
shubhasizdir. Multimedia elektron ta’lim resurslaridan foydalanish o‘quv ma’lumotlarini sezilarli darajada faol-
lashtiradi, uni idrok qilish va o‘rganishni osonlashtiradi.

Ta’lim va tarbiya nazariyasi va metodikasi (sohalar bo‘yicha)

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

